Наиль Абу Салихтың Маңғыстаулық бауырларға үндеуі
Маңғыстаулық бауырларға, Аллаһ оларды Бірқұдайшылықта және пәк Сүннетте бекем тұрғызсын, соңғы уақиғаларға байланысты үндеу
Аса Мейірімді, ерекше Рахымды Аллаһтың атымен
Әлемдердің Раббысы Аллаһқа мадақ, Пайғамбарымыз Мухаммадқа, оның отбасына және сахабаларына Аллаһтың сәлемі мен игілігі болсын. 
Сіздердің аймақтарыңызда орын алып жатқан нәрселер жамандық болып табылады, әрі сіздердің жерлестеріңіздің проблемалаларын ешқашан шешпейді. Керісінше, бұл одан да үлкен, оны ешнәрсемен тоқтатуға болмайтын бүлікке әкеп соқтырады. Сіздер, діндарлықты, Сүннетті қадірлеп-қастерлейтін адамдар ретінде, бұл Аллаһтың Елшісінің (оған Аллаһтың игілігі мен сәлемі болсын) жолы емес екендігін және наразылықты білдірудің осы әдісі оның сахабалары үшін де, олардың жолына ілескен әрбір адам үшін де жат екендігін түсінуіңіз қажет. Ал ақиқат жолы – бұл Шариғат орнатқан жол, жұмсақтық, даналық,  жақсы сөз бен игі насихат жолы, әрі осының барлығы Құранның, Сүннеттің, немесе бізге сахабалардан жеткен нәрселердің негізінде болуы қажет.   

Сіздердің парызыңыз - мүшелеріңіз бен тілдеріңізді Аллаһтың ашу-ызасын тудыратын нәселерден сақтап, үйлеріңізде отыруларыңыз және ереуілдер мен митингтер түріндегі осы сияқты бұзақылықтар жасайтын хауариждерге ұқсамауларыңыз.  
Мен сіздерді тақуалыққа және өздерің жасайтын әрбір амал және әрбір сөз үшін Аллаһтың алдындағы жауапкершілікті көбірек ұғынуға шақырамын. Әрі сіздердің естеріңізге біздің заманымыздың екі имамының митингтер мен ереуілдерге қатысты айтқан сөздерін салып кеткіміз келеді.  
Ибн Усаймин, Аллаһ оған рахым етсін, былай деген: “Саләфтарға ілесу қажет! Егер осы сияқты нәрселер саләфтардың арасында болған болса, онда бұл – игілік, ал егер болмаған болса, онда бұда жамандық. Және митингтер мен шерулер – жамандық (бәле, жауыздық) екендігінде ешқандай күмән жоқ! Өйткені бұл нәрселер митинг жасаушылар тарапынан басқаларға қатысты зорлық-зомбылық пен анархияға алып келеді ғой! Солар орын алып жатқан кезде адамдардың ар-намысына, мал-мүлкіне және өміріне қастандықтар  жасалады, өйткені адамдар осы бүліктің қайнаған ортасында не сөйлеп және не істеп жатқандарын түсінбейтін мастар сияқты жүреді. Митингтер мен ереуілдер – мұның барлығы жамандық (жауыздық) болып табылады! Ал олар әмірдің рұқсатымен өтеді ме, әлде оның рұқсатынсыз ба – бұл маңызды емес! Ал кейбір әмірлердің осындай нәрселерді рұқсат етуіне келер болсақ, бұл жай пропаганда (ғана), өйткені іштей ол осыны қатты жек көреді, бірақ ол мұны өзі туралы басқалардың «демократияны ұстанушы, адамдарға бостандық беруші» т.с.с. деп айтулары үшін істейді. Мұның барлығы саләфтардың жолы болып табылмайды!» 
Ибн Баз, Аллаһ оны рахым етсін, былай деген: «Мен ерлер мен әйелдер қатысатын шерулерді қандай да бір мәселелерді шешудің құралы деп есептемеймін, мен оларды бүліктердің, жамандықтың, бір адамдардың өшпенділігін оятудың және басқа адамдардың құқықтарының бұзылуының себепшісі деп қарастырамын. Шариғи әдістер деп шариғатқа сәйкес іске асырылатын хат алмасуды, игі насихаттарды және жақсылыққа шақыруды айтады. Бұл әдістердің мәнін ислам ғалымдары, Пайғамбардың, оған Аллаһтың игілігі мен сәлемі болсын, сахабалары және оларға таза жүрекпен ілескендер түсіндірген, ал олар, жоғарыда айтқанымыздай, хат алмасудан, әңгімелесуден және «Әмір пәлен нәрсені істеді», немесе «Оның күнәсынан пәлен нәрсе орын алды» деп мінберлерден жарияламай, әмірмен байланыс орнатудан  тұрады, ал көмек сұрап Аллаһқа жалбарыну керек».   

Мухаммадқа, оның отбасына және оның сахабаларына сәлем мен игілік болсын! 
Бауырларыңыз Наиль Абу Салих.
Дереккөзі: www.athar.kz 
